ცხელი ხაზი

· მოქალაქე რეკავს ცხელ ხაზზე .ზარი უფასოა.
· ოპერატორი ახდენს პრობლემის იდენტიფიცირებას, საჭიროების შემთხვევაში სვამს დამაზუსტებელ კითხვებს. (მაგალითად, თუ მიუმართავს მოქალაქეს რომელიმე სახელმწიფო უწყებაში.) 
· იმ შემთხვევაში, თუ ერთდროულად რამდენიმე მოქალაქე დარეკავს ცხელ ხაზზე, პასუხობს სხვა ოპერატორი.  თუ ერთდროულად ყველა ზარზე პასუხის გაცემა შეუძლებელი იქნება, პროგრამას უნდა გააჩნდეს ნომრის დამახსოვრების ფუნქცია, რათა პირველივე შესაძლებლობისთანავე  მოქალაქეს დაუკავშირდეს ოპერატორი. 
· კომუნიკაციის შედეგად ოპერატორი გააანალიზებს ინფორმაციას, გამოკვეთს კონკრეტულ საჭიროებებს და განსაზღვრავს შესაბამის სახელმწიფო უწყებებს პრობლემის გადასაწყვეტად. 
· ოპერატორი დაუყოვნებლივ (არაუგვიანეს ნახევარი საათისა)  უკავშირდება შესაბამის სახელმწიფო უწყებებს პრობლემების გადასაწყვეტად. ამასთან,  არკვევს რა დრო დასჭირდება პრობლემის მოგვარებას, რათა მოახდინოს  უკუკავშირი.
· ოპერატორი, უწყების მიერ დასახელებულ პერიოდში, ამოწმებს ინფორმაციას მოქალაქესთან მის  მიმართ გატარებული ღონისძიების შესახებ.
· ოპერატორი, პარალელურ რეჟიმში,  მოქალაქის მომართვიდან დაწყებული, მისი მოქმედების შესახებ ინფორმაციას ასახავს მისთვის წინასწარ განსაზღვრულ სპეციალურ ფორმაში. ამ ფორმულარზე წვდომა აქვს  საქართველოს პარლამენტს.
· საქართველოს პარლამენტი ახორციელებს საზედამხედველო ფუნქციას. კერძოდ, ავტომატურად ადევნებს თვალს ოპერატორის მოქმედებას და საჭიროების შემთხვევაში, მოქალაქესთან ამოწმებს კონკრეტულ ინფორმაციას.
· ცხელი ხაზის ამოქმედებიდან ყოველ თვის  ბოლოს, საქართველოს პარლამენტს და საქართველოში გაერთიანებული ერების ორგანიზაციის ბავშვთა ფონდს (იუნისეფი) ეგზავნებათ ანგარიში ცხელი ხაზის ფუნქციონირების და განხორციელებული საქმიანობის შესახებ.
· საქართველოს პარლამენტი აანალიზებს ცხელი ხაზის ფუნქციონირებასთან დაკავშირებულ ინფორმაციას და საჭიროების შემთხვევაში იყენებს კანონმდებლობით გათვალისწინებულ საზედამხედველო ფუნქციებს.

ცხელი ხაზის სიმულაცია

·  მოქალაქე რეკავს ბათუმიდან. ოპერატორი პასუხობს და არკვევს, რომ საქმე ეხება მრავალშვილიან ოჯახს, სადაც ცხოვრობს ექვსი ბავშვი. ბავშვები უკიდურეს სიღარიბეში ცხოვრობენ და მშობლებს არ შეუძლიათ ელემენტარული საკვების და ჰიგიენის საშუალებების შეძენა, რადგან არიან უმუშევრები.  ასევე, ერთ ბავშვს აღენიშნება აუტიზმის სპექტრის დარღვევა, თუმცა არ არის რეგისტრირებული შშმ სტატუსის მქონე პირად. ერთ-ერთი ბავშვის მიმართ მოხდა ფიზიკური ძალადობა(სხეულის მძიმე დაზიანებით) სკოლაში, რის შესახებაც სამართალდამცავები ინფორმირებული არ არიან. ყოველივე აღნიშნულის გამო მოქალაქე ნერვიულობს და ითხოვს დახმარებას სახელმწიფოსგან.
· კომუნიკაციის შედეგად ოპერატორი გააანალიზებს ინფორმაციას და გამოკვეთს პრობლემებს, კერძოდ:
· ძალადობა;
· სოციალური კეთილდღეობა;
· ჯანდაცვა;
· განათლება- რესურსცენტრი; მანდატურის სამსახური;
· სამართლებრივი დახმარება.
· ოპერატორი  განსაზღვრავს შესაბამის სახელმწიფო უწყებებს და დაუყოვნებლივ უკავშირდება მათ პრობლემის გადასაწყვეტად. ამასთან, არკვევს, რა დრო დასჭირდება პრობლემის მოგვარებას, რათა მოახდინოს  შემდგომში გადამოწმება. კერძოდ:
· შსს-ს  აწვდის ინფორმაციას სკოლაში ბავშვის მიმართ განხორციელებული ძალადობის შესახებ;
· [bookmark: _GoBack]განათლების სამინისტროს შესაბამის სამსახურებს მიაწვდის ინფორმაციას სკოლაში არსებულ ინციდენტთან დაკავშირებით;
· ჯანდაცვის სამინისტროს სოციალურ სამსახურს  სთხოვს ოჯახის სტატუსის განსაზღვრას და სოციალური შემწეობის დანიშვნას. ასევე, ბავშვის შშმ  პირად რეგისტრაციას და შესაბამისი შემწეობის დანიშვნას.
· ბათუმის მუნიციპალიტეტს მოახსენებს ოჯახის მდგომარეობას, სთხოვს დახმარებას შესაბამის მუნიციპალიტეტში არსებულ პროგრამებში ჩასართავად. კერძოდ, მრავალშვილიანი ოჯახების დახმარება, აუტიზმის სპექტრის დარღვევის მქონე ბავშვის რეაბილიტაცია, ერთჯერადი ფულადი დახმარება და სხვა.
· იურიდიული დახმარების სამსახურს ჩართავს ძალადობის მსხვერპლი ბავშვის უფლებების დასაცავად.
· ოპერატორი, უწყების მიერ დასახელებულ პერიოდში,  უკავშირდება მოქალაქეს და იღებს ინფორმაციას  მის მიმართ გატარებული ღონისძიების შესახებ.  იმ შემთხვევაში, თუ პრობლემა არ მოგვარდა შესაბამისმა უწყებამ, ამის შესახებ ინფორმაცია დაუყოვნებლივ მიეწოდება საქართველოს პარლამენტს. 
· ოპერატორი, პარალელურ რეჟიმში ასახავს ინფორმაციას მისი მოქმედების შესახებ წინასწარ განსაზღვრულ სპეციალურ ფორმაში და გაუზიარებს საქართველოს პარლამენტს.
· საქართველოს პარლამენტი ახორციელებს საზედამხედველო ფუნქციას. კერძოდ, ავტომატურად ადევნებს თვალს ოპერატორის მოქმედებას და საჭიროების შემთხვევაში მოქალაქესთან ამოწმებს კონკრეტულ შედეგებს. ამასთან, სახელმწიფო უწყება თუ ეფექტურად არ რეაგირებს, პარლამენტი იყენებს კანონმდებლობით გათვალისწინებულ საზედამხედველო ფუნქციებს.













ცხელი ხაზის სქემა კონკრეტულ მაგალითზე.


მოქალაქე       	                             ოპერატორი                                              ხარისხის კონტროლი

                                                                       განათლების სამინისტრო    

